
CRYNODEB GWEITHREDOL
TROSOLWG

Drwy ddefnyddio arolygon, ymchwil o dan arweiniad y 
disgyblion ac arsylwadau staff gyda 1492 o unigolion, 
mae Dangos y Cerdyn Coch i Hiliaeth wedi mynd ati i 

geisio deall yn well y camau gweithredu sydd eu hangen i 
feithrin system addysg gwbl hollgynhwysol.

Nod adroddiad ‘Gwaith ar y Gweill: Deall Hiliaeth a Gwrth-hiliaeth 
mewn Sefydliadau Addysg yng Nghymru’ ydy llunio darlun o sut mae 

plant, pobl ifanc ac addysgwyr yn profi hiliaeth a gwrth-hiliaeth mewn 
sefydliadau addysg ledled Cymru. 

DYMA DDYWEDODD Y 
DISGYBLION A’R ATHRAWON

‘Mae hiliaeth yn 
ymddangos mwyaf tuag at 

Fwslemiaid a Tsieineaid.’

‘Roedd fy nain yn dweud 
wrtha i bod Ffrainc 

yn anfon ffoaduriaid 
drosodd ar rafftiau 

bywyd a dydyn ni ddim 
yn cael eu hanfon yn ôl.’

Fe wnaethon ni siarad amdano adref. [Terfysgoedd hiliol 
Haf 2024] Fe wnaeth hynny wneud imi deimlo’n annifyr.

‘Roedd pobl yn hiliol tuag 
ata i a doeddwn i ddim 
eisiau bod yn hanner 

asiaidd bellach.’

‘Bu i blentyn adrodd am 
bobl yn galw enwau hiliol 

pan oedden nhw’n dod 
allan o’r mosg. Disgyblion 

yn egluro bod pobl yn 
galw enwau hiliol arnyn 

nhw pan maen nhw’n 
cerdded i lawr y stryd.

 DYMA DDYWEDODD 
YR ADDYSGWYR...

‘Nid yw’n amlwg, mae ym mhob 

man ac mae’n teimlo fel nad ydych 

chi’n perthyn, mae’r sefyllfa wedi 

gwaethygu ymhellach ers Brecsit. 

Rydw i’n geg agored bob tro 

mae’n digwydd. Dydan ni heb ein 

hyfforddi i ymdrin â hyn yn briodol’ ‘Rydym wrthi ar hyn o bryd yn cyfuno’n gwaith gyda’r cwricwlwm ehangach yn hytrach 
na rhoi dull ‘tocynistaidd’… Mae 

hyn yn flaenoriaeth yng Nghynllun 
Datblygu ein Hysgol eleni…’

‘Mae hyn yn waith hanfodol yn fy marn i, 
fodd bynnag, rwy’n credu bod y dasg yn 

llawer mwy heriol nac o’n i’n ei ddychmygu. 
Mae barn rhai o’r staff yn syfrdanol ac mae 
ceisio sicrhau eu bod yn gwbl ynghlwm â’r 

gwaith yn drafferthus dros ben.’

‘Rydw i’n teimlo fod yna ddiffyg aruthrol 

o ran gwybodaeth  a hyfforddiant yn ein 

hysgol. Mae gennym ni dîm amrywiaeth 

ardderchog, ond dydyn nhw methu 

â darparu’r hyfforddiant a’r cymorth 

i’r ysgol gan nad oes ganddyn nhw’r 

amser i wneud hynny’n effeithiol. Mae 

angen gwneud hyn yn flaenoriaeth 

uwch ar frys’

‘Bu i ddisgybl wneud sylwadau hiliol 
droeon am fy hil. Fe wnaeth yr ysgol 

gynnal sgwrs i fynd i’r afael â hyn ar ôl 
y tro cyntaf. Ni ddigwyddodd unrhyw 

beth yr ail dro. Roedd yn rhaid imi 
barhau i’w ddysgu. Roedd yn teimlo fel 
bod disgyblion yn cael dweud unrhyw 

beth wrth yr athrawon ac mae’n rhaid 
i’r athrawon ei dderbyn.’

‘Ar hyn o bryd, rydym yn gweithio ar ein 
meddylfryd ac yn cydnabod ein rhagfarn 

anymwybodol ein hunain. Rydym yn teimlo fel 
staff bod angen cyflawni hyn cyn y gallwn ni fynd 
i’r afael ag amrywiaeth fel rhan o’r cwricwlwm.’

‘Fe wnes i gychwyn ar fy nhaith gwrth-hiliaeth yn ôl ym mis Mawrth ac felly mae gen 
i lawer i’w ddysgu o hyd, yn enwedig o ran adnabod rhagfarn anymwybodol ynof fi 
ac eraill. Mae fy hyder wedi cynyddu a bellach gallaf siarad yn agored am hil, ond 
rydw i’n teimlo fod gen i dipyn o ffordd i fynd ac rydw i am gychwyn arni gyda gwaith 
gwrth-hiliaeth gyda’r holl staff ym mis Medi gyda’r nod o ‘newid ein meddylfryd’. 

MANNAU AR-LEIN

PRIF GANFYDDIADAU
Dyma brif ganfyddiadau’r adroddiad hwn:

87%

89%

o addysgwyr o’r farn y byddai 
hyfforddiant gwrth-hiliaeth yn fanteisiol 
ar gyfer y staff yn eu sefydliad.

o addysgwyr o’r farn y byddai hyfforddiant 
gwrth-hiliaeth yn fanteisiol ar gyfer y 
plant neu’r bobl ifanc yn eu sefydliad.

 Mae addysgwyr yn tybio bod mwyfwy o 
ddylanwad gan ffynonellau allanol e.e. 
mannau ar-lein ac agweddau hiliol o’u cartrefi.

Mae hiliaeth ar sail lliw croen, crefydd, 
cenedligrwydd/statws mewnfudo a 
diwylliant gyda phwyslais arbennig 
ar wrth-Dduwch, Islamoffobia, gwrth-
semitiaeth a theimlad gwrth-Asiaidd. 
Fodd bynnag, yn ôl yr ymatebwyr, mae 
disgyblion mewn ysgolion cyfrwng 
Saesneg yn llawer mwy tebygol o fynegi 
camdybiaethau ynghylch mewnfudo na’r 
rheiny mewn ysgolion cyfrwng Cymraeg 
ac mae plant mewn ysgolion uwchradd 
Cymraeg yn fwy tebygol o gael eu targedu 
ar sail lliw croen neu grefydd, o’i gymharu â 
sefydliadau eraill.

Pan fo cwricwlwm yn dameidiog neu pan 
fo addysgwyr yn ‘ticio blychau’ yn unig 
wrth ddysgu am brofiadau amrywiol 
(e.e. ymdrin â thrawma Du yn unig 
megis caethiwed a pheidio ag ymdrin â 
rhagoriaeth neu brofiadau Du), gallai’r 
wybodaeth hon gael ei ‘defnyddio fel arf’ 
a’i ddefnyddio i dargedu disgyblion sy’n 
rhan o’r Mwyafrif Byd-eang.

DDIM YN MEDDU AR
Dydy plant iau ddim bod amser yn meddu 
ar y gallu i ddisgrifio gwahaniaethau (e.e. 
lliw croen neu grefydd) ac felly maen nhw’n 
mynd ati i geisio gwneud synnwyr gan 
ddefnyddio’u fframiau cyfeirio’u hunain e.e. 
botymau bach siocled.

77% o addysgwyr yn teimlo’n hyderus neu’n 
hyderus iawn i gydnabod digwyddiadau hiliol 
yn eu sefydliad o gymharu â 48% yn 2020.Ro

Mae’n ymddangos fod yna fwlch 
sylweddol o ran adrodd ar lefel ysgol 
uwchradd gyda disgyblion yn ystyried 
hiliaeth i fod yn llawer mwy cyffredin na 
chaiff ei gofnodi gan y staff.

Er bod cynnydd o ran dealltwriaeth o wrth-hiliaeth, mae 
gweithredu ymagwedd gwrth-hiliaeth mewn sefydliadau 
addysg yn ysbeidiol ac yn dibynnu’n aml ar ambell i 
unigolyn ymroddedig.

Ymhlith plant iau, 
mae digwyddiadau 
hiliol ar ffurf hepgor 
unigolion neu amlygu 
gwahaniaethau mewn 
ffordd fychanol i 
raddau helaeth.

39% o addysgwyr a gafodd eu harolygu wedi 
derbyn hyfforddiant gwrth-hiliaeth yn y 12 
mis diwethaf o gymharu â 27% yn 2020.

ADDYSG

CANLYNIADAU

ADDYSGWYR

Mae’r bobl ifanc sydd ynghlwm â’r ymchwil 
yn awyddus i dderbyn mwy o addysg 
gwrth-hiliaeth.

Mae’r bobl ifanc sydd ynghlwm â’r ymchwil 
yn awyddus i gyflawnwyr hiliaeth wynebu 
canlyniadau mwy llym.

Mae addysgwyr sy’n rhan o’r Mwyafrif Byd-eang 
yn teimlo nad oes yna gymorth digonol ar gael 
iddyn nhw yn dilyn digwyddiad hiliol.

Gallai safbwyntiau/profiadau addysgwyr (neu ddiffyg 
hynny) o hiliaeth arwain at fychanu digwyddiadau neu 
hyd yn oed staff fel cyflawnwyr.

Ma
e

Mae digwyddiadau hiliol 
yn fwy cyffredin ymhlith 
plant hŷn.

Mae stereoteipio ynghlwm â’r 
rhan fwyaf o ddigwyddiadau 
sy’n ymwneud â phlant hŷn. 



8

CRYNODEB
O’R ARGYMHELLION

Dylai Llywodraeth Cymru adolygu’r ddarpariaeth 
cymorth sydd ar gael i staff sy’n gweithio yn y 
maes addysg ac sy’n wynebu hiliaeth.

Dylai Llywodraeth Cymru ddatgan yn benodol sut 
mae hiliaeth a datgeliadau o hiliaeth yn cyd-fynd 
â dyletswyddau diogelu.

Mae’n rhaid i Lywodraeth Cymru egluro’r 
disgwyliadau ynghylch cofnodi ac adrodd am 
ddigwyddiadau hiliol i sicrhau cysondeb rhwng 
ardaloedd awdurdodau lleol.

Dylai’r holl randdeiliaid perthnasol barhau i gynnig 
hyfforddiant parhaus, adnoddau a deunyddiau 
cymorth i addysgwyr.

Dylai’r holl randdeiliaid perthnasol barhau i gynnig 
cyfleoedd i addysgwyr hybu eu gwybodaeth 
a’u dealltwriaeth eu hunain o gynnwys wedi’i 
dadwladychu.

Mae’n rhaid darparu cyllid i gynnig cyfleoedd ar 
gyfer gwaith gwrth-hiliaeth uniongyrchol ac o 
safon gyda phlant a phobl ifanc.

Mae’n rhaid i bob ysgol gydnabod yr angen i 
ymwneud â’r gymuned a gweithredu’n briodol 
ynghlwm â hyn.

Dylai mudiadau gwrth-hiliaeth ac Estyn rannu 
astudiaethau achos o strategaethau effeithiol i 
sicrhau bod teuluoedd a chymunedau ynghlwm 
ag ymdrechion gwrth-hiliaeth.

Mae’n rhaid cyflawni rhagor o waith i ymchwilio sut 
gallai Cynllun Gweithredu Cymru Wrth-hiliol gyd-
fynd â’r gwaith sy’n cael ei gwblhau mewn ysgolion.

 Dylai pob ysgol lunio a defnyddio polisïau a 
gweithdrefnau gwrth-hiliaeth ystyrlon, wedi’u creu 
ar y cyd ac sy’n addas i blant.

Mae’n rhaid i ysgolion barhau i ddysgu sgiliau 
meddwl yn feirniadol, gan ganolbwyntio’n 
arbennig ar gwestiynu cymhelliad ffynonellau 
ar-lein.

 Mae’n rhaid i Lywodraeth Cymru sicrhau bod 
modd i’r holl ddisgyblion fanteisio ar wasanaethau 
ac adnoddau iechyd meddwl sy’n canolbwyntio’n 
benodol ar ddeall hiliaeth a thrawma hiliol

Dylai Llywodraeth Cymru ddarparu adnoddau 
pellach i gryfhau’r cymorth sydd ar gael i staff sy’n 
wynebu hiliaeth wrth weithio yn y byd addysg.

THANK YOU

DIOLCH

Diolch yn fawr iawn i bawb aeth ati’n ddewr i rannu eu profiadau gyda thîm 
Dangos y Cerdyn Coch i Hiliaeth a’r disgyblion ymchwil. Rydym yn gobeithio bod y 

canfyddiadau hyn yn darparu pwynt myfyrio ac yn amlygu’r camau nesaf i hyrwyddo 
ein nod ar y cyd i greu system addysg gwrth-hiliaeth yng Nghymru. Nid yw’n ddigon 

bod yn an-hiliol yn unig – mae’n rhaid inni roi gwrth-hiliaeth ar waith.



Am ragor o gymorth neu gyngor, 
cysylltwch gyda ni ar:

wales@theredcard.org
02920 236057

              /theredcardwales

Cysylltwch 
gyda ni!


